
				এই পাতাটির মুদ্রণ সংশোধন করা প্রয়োজন। 
[58] \ë শনিবার
8?জুন 〉b ولا لا
পোস্টমার্ক, কলকাতা
ভাই প্রমথ
বহুকাল পরে তোমার চিঠি পেয়ে খুসী হলুম। ইতিমধ্যে
এদিক ওদিক থেকে তোমার খবরাখবর পাচ্ছিলুম। চিত্তরঞ্জনের কাছে শুনলুম তুমি রীতিমত Varsity man হয়ে গেছ । ভার্সিটি ম্যানের কি কি লক্ষণ জানিনে কিন্তু শব্দট। শুনলেই আমাদের মত বিশ্ববিদ্যালয়বিমুখ লোকের মনে একট। আতঙ্ক উপস্থিত হয়। তুমি কি সেখানে বক্তৃত। দিচ্চ, বক্তৃত৷ শুনচ, দাড় টানচ এবং বিচিত্র বেশ পরিধান করে কালেজের চত্বরে পদচারণা করচ ? কি রকম ভাবে দিনযাপন করচ এবং সেখানকার জগৎসংসার তোমার কাছে কি রকম লাগ চে ঠিক অনুমান করতে পারচি নে। আমার বিলাতের অভিজ্ঞতার মধ্যে যুনিবর্সিটি কলেজের কোন চিত্র নেই। অথচ যার সেখানে অধ্যয়ন করে এসেচে তারা সকলেই খুব মুগ্ধভাব প্রকাশ করে। যাহোক এখন তোমার মনের ভাবট কি রকম তার কিঞ্চিৎ কিঞ্চিৎ আভাস পাবার ইচ্ছে আছে । কিন্তু বৰ্ত্তমান মনের ভাবের চিত্র দেওয়া সহজ ব্যাপার নয়। কোন কথাই বিশেষ উল্লেখযোগ্য বলে বোধ হয় না। তবু তুমি ত নূতন দৃশ্য এবং নূতন জীবনের মধ্যে গিয়ে পড়েছ, আমাদের যেমনটি রেখে গিয়েছিলে দেখে গিয়েছিলে ঠিক সেই রকমই আছি । হয় ত ঠিক সেই রকমই নেই কিন্তু অল্পে অল্পে ছোট ছোট

	        এই পাতাটি অন্য কোনো ভাষায় উপলব্ধ নয়।

